
Mizorama kan ngaw hring \ha tak te 
hi kan nunna hnâr niin, mihringte 

leh  nungchate tan boruak \ha, chaw leh 
tui thianghlim min pe a, tun dinhmunah 
chuan tlângram lo neih hi kan kalpui zel a 
la \ul avangin a bulhnai ngawa  kangmei 
chhuak palh kum tinin a awm \hin a, chu 
chuan rah duhawm loh tam tak a thlen \
hin, chung zingah chuan nunna chân te, in 
leh lo kâng ral te, ramngaw \ha lai chhe ta 
vek te, tuihna kangchat te, sava tui, ramsa 
no leh nungcha che muang zâwk te thihna 
te leh lei chunglâng hâng kang ral te niin 
sum faia chantir chuan vaibelchhe tam tak 
kum tinin kan hloh \hin a ni.  

	 Indian State of Forest Report-in 
Fire Proneness category a siamah chuan 
extremely fire-prone, very highly fire-prone 
leh highly fire-prone-ah kan ram chhung 
zaa sawmkaw chuang hi rîn luh niin square 
Km 19,623.5 lai a huam a ni, hei hian 
kangmei leh ramkang laka inhmakhua 
lawkna \ha leh venhimna tluantling kan 
kalpui nasat a \ulzia a tarlang. 

	 Kangmei ven, tuihna humhalh leh 
nungcha humhalh hi kan tih mâkmawh a ni.

	 Nungchate chênna leh tui thianghlim min 
petu ramngaw kângmei lakah vênghim rawh.

(Dr. R. LALRUATFELA)
		  Editor

DISTRICT HRANG HRANGA DIVISION-TEN 'KANGMEI 
VEN HAPTA 2026' HAWNNA HUN AN HMANG

Aizawl : Ni 9 February 2026 khan Environment, Forest & Climate Change 
Department bultumin Kangmei Ven Hapta (Fire Prevention Week 2026) 

hawnna inkhawm, ATI Auditorium, MINECO-ah buatsaih a ni a, EF&CC 
Miniter Pu Lalthansanga’n a hawng. Kumin atana Kangmei Ven Hapta thupui chu 
‘Nungcha tinreng chenna leh tui thianghlim min petu ramngawte, kangmei lakah 
venghim rawh’ tih niin vawiin vek hian District hrang hrangah pawh Kangmei Ven 
Hapta hi hman tan a ni bawk.

	 EF&CC Minister chuan thu sawiin 'Kangmei Ven Hapta 2026' chu 
mipuite’n kangmei laka fimkhur nachang kan hriat thar leh \heuhna tur atan te, uar 
lehzuala invenna kalpui a nih theih nan tea hmalakna a nih thu a sawi a. ‘Record-a 
tarlan a nih danin Mizoram chu engtik lai pawha ram kang/kangmei chhuah thut 
theihna hmun a nih avangin kumtluana kangmei laka fimkhur nachang kan hriat 
reng a ngai a ni’ a ti a. Kangmei laka ramngawte veng him tur leh sik leh sa inthlak 
danglam nasa lutuk tur veng turin mipuite’n inzirtirna kan neih nasat a ngaih 
thu sawiin, khawpuia chengte chu hma la hmasatuah \ang se a duh thu a sawi a. 
Sawrkar pawhin media hrang hrang kaltlanga uar lehzuala hmalak zel a tum thu 
sawiin, kangmei venna kawnga thawk \ha khuate hnenah pawh lawmman siam a 
nih leh tur thu a sawi bawk.

	 YMA leh Environmental NGO hrang hrangten ramngaw ven him kawnga 
an thawhpuinaah lawmthu sawiin, hun lo awm leh zel turah pawh thawh hona \ha 
tak neihpuiah a sawm nghal a; ramngaw ti chereu tam lo tura lo neih dan kalphung 

\ha lehzual a awm theih nan te, hmasawnna hna thawh leh 
environment humhalhte pawh inkhuangrual taka kalpui a 
nih theih nan, Forest Department chu Prohibitory ni lova 
Regulatory an nih thute sawiin, Department hrang hrangte 
nen pawh thawh hona \ha tak neih zel a pawimawh thu a sawi 
a. ‘Ram mipui zawng zawngte’n, he kan chenna ram humhim 
tur hian \angruala kan thawh ho a ngai tak zet a ni’ a ti bawk.

	 Kangmei Ven Hapta hawnna inkhawmah hian 
Pu Ravi Horo, Additional Principal Chief Conservator of 
Forests (Planning) chuan kalkhawmte lawmna thu a sawi a; 
Principal Chief Conservator of Forests Rajeev Kumar Tiwari-
a'n Fire Prevention Week thil tum tlangpuite a sawi bawk 
a; Pollution Control Board Chairman Pu Liankima Lailung 
kaihhruaiin nungcha leh ramngaw humhalh tura thutiam 
lakna neih ni bawkin Department hrang hrang aiawhte bakah 
Environmental NGO leh YMA hruaitute he hunah hian an 
tel a; Lalnunsanga Khawlhring, DFO, Aizawl chuan lawmthu 
sawiin hun hi a khar a ni.

	 Kangmei Ven Hapta 2026 hi February ni 9 a\anga ni 
13 thleng neih a ni a, kangmei venna kawnga hma la \ha zual 
khaw pathumte hnenah lawmman pek an ni ang a, khaw dang 
ti \ha pathumte hnenah consolation prize pek an ni bawk ang. 
Huan emaw, leipui emaw tur atana mimal ram vâtte chuan 
March ni 5 ral hmain an hal tur a ni a, khawtlang \heh ram 
neitute chuan March ni 15 ral hmain an lote chu an hal tur 
a ni. Lengpui leh a  chhehvela lo hâl turte chuan tlai lama 
thlawhtheihna thlâwk chhuak leh \um hnuhnung ber hnu 
lamah chauh an hâl tur a ni ang.

Lunglei: Ni 9 February, 2026 khan Lunglei District Level 
Committee on Fire Prevention (DLCFP) huaihawtin Kangmei 
Ven Chawlhkar (Fire Prevention Week) 2026 hawnna hun chu 
Lunglei Convention Centre-ah hman a ni a. Lunglei District 
Superintendent of Police Pu J. Lalmuankima chu Khuallian a ni.

	 Khuallian Pu J. Lalmuankima chuan India leh khawvel 
ram hrang hrangte'n ramngaw \ha an ngaih pawimawh hle 

laiin Mizoramah ramngaw dur, ngaw chhah \ha a tam tawh lo 
hle tih sawiin, ramngaw humhalhna kawngah \an lak a \ul thu 
a sawi a. Kangmei tih chhuah chu ramngaw tih chereuna lian 
ber a nih avangin kangmei ven a pawimawhzia sawiin, kangmei 
vanga chhiatna tam tak chu fimkhurnaa pumpelh theih a nih 
thu a sawi a. Ramngaw chu nungchate chenna hmun, boruak 
thianghlim leh tui thianghlim min petu a nih bakah, sawrkar 
laipuiin state tinte pawisa dawn tur zat (10%) tehfung atan an 
ramngaw neih \hat dan a chhût tel avangin thing leh mauvin 
sum a hlawh chhuak tih hriat a, ramngawte chu kangmei 
leh a chereu theihna dang laka ven him a pawimawh thu a 
sawi a. Kangmei chhuak chuan ramngaw a tihchhiat bakah, 
a tikangtute chu thubuai siamsak \hin an nih thu sawiin, 
buaina leh harsatna pumpelh turin kangmei laka fimkhur tlan 
a pawimawh thu a sawi.

	 "Nungchate chenna leh tui thianghlim min petu 
ramngaw kangmei lakah veng him rawh" tih thupui hmanga 
February ni 9 – 13, 2026 chhunga Kangmei Ven Chawlhkar 
hawnna hun hi Lunglei Election Officer Pi Lalhruaitluangi 
chuan kaihruaiin, inlawmna thu a sawi a. Chairman kaihhruaiin 
mipui kal khawmte chuan kangmei tichhuak lo tura intiamna an 
chham rual a. DLCFP Member Secretary, Environment, Forests 
& Climate Change (EF&CC) Lunglei Divisional Forest Officer 
Pi Lawmnapari chuan kum hmasa lama Lunglei District-a 
kangmei venna kawnga hma lak dan tlangpui tar langin, Lunglei 
District Village Council Association President Pu V. Lawmkima 
hnen a\angin thu sawi ngaihthlak a ni bawk.

	 He hunah hian sawrkar official-te, village/local council 
leh tlawmngai pawl aiawh te, MJA leh zirlaite an kal khawm 
a. Power & Electricity (P&E) Lunglei Power Maintenance 
Division-I a\angin Junior Engineer Pu Lalawmpuia leh Fire 
& Emergency Service, Lunglei a\angin Station Officer Pu 
T. Lalchhandama te'n PowerPoint presentation hmangin 
kangmei laka fimkhurna tur hrang hrang an sawi a. Kangmei 
chhuah thulhah state fire emergency number 112 bakah, 
Lunglei Fire & Emergency Service landline number — 
0372-2325366 emaw, 0372-2324101 emaw, mobile number 
8794889383 emaw kal tlangin biak pawh theih an nih thu tar 
lan niin, kangmei chhuah thu report-tute'n kang\helh motor 
tana kalkawng awlsam ber te, kangmei chhuah chhan leh eng 
nge kang tih te leh thil pawimawh tur te sawi tel nachang hriat 
a pawimawh thu tar lan a ni bawk.

	 Fire Prevention Week hi Mizoramah kum 2000 a\ang 
khan hman \an niin, kumin hi a \um 27-na a ni a. Kum 2009 
a\ang khan district leh village level fire prevention award sem        
\an niin, kumin pawh hian award hi sem leh tum a ni.

Champhai: Ni 10th February 2026 khan District Level Fire 
Prevention Committee kaihhruainain DIET Champhaiah 

Fire Prevention Week 2026 chu "Nungchate chenna leh tui 
thianghlim min petu ramngaw kangmei lakah venghim rawh" 
tih thupui hmangin hawn a ni a, hawnna hunah hian Addl. 
DC Pu James Lalnithanga chu khuallian a ni.

	 Khuallian Pu James Lalnithanga chuan kangmei 
venna haptaah hian ramngaw venhim hi a pawimawh em em 
a, khawvel tana chuap an lo tih \hin a nihna angin kan tana 
thil tam tak a siam thu a sawi a. Kangmei chhuah chhan hrang 
hrangte hi fimkhur loh vang a ni duh em em a, mi tin hi kan 
ni tin nunah fimkhur a ngai a ni tih a sawi. Leimin a tam phah 
a, tuihna a tlem phah a, nungcha tan thihna leh hrehawmna 
a ni a, mihring hriselna a nghawng bawk tih sawiin kangmei 
tlem nana hma la zel turin a chah a, sawrkar mawhphurhna 
chauh ni lovin mi tin mawhphurhna a ni tih a sawi. Mimal 
atanga chhungkua, khawtlang leh ram angin kan \anrual chuan 
kangmei hi kan ti tlem thei ngei ang tih a sawi a ni.

	 He hun hi Champhai Honorary Wildlife Warden 
Pi Lalrammawii chuan a kaihruai a, DFO leh District Level 
Fire Prevention Committee Member Secretary ni bawk Pu 
Lalbiakchama Chawngthu chuan Mizorama ramngaw dinhmun 
leh Fire Prevention Committee din dan chungchang te a sawi. 
Govt. Champhai College Asst. Professor Pi Rosangzuali Varte 
chuan ram kang leh a thlen chhan te, a nghawng te a sawi a, Fire 

Prevention Week puala thutiam sawi ho chu MHIP Sub Hqrs 
Champhaiin an kaihruai a ni.

Kolasib: Ni 9th February, 2026 khan Parish Hall, Kolasib-
ah ‘Nungchate chenna leh tui thianghlim min petu 

ramngaw, kangmei lakah venghim rawh’ tih thupui hmangin 
Kangmei laka fimkhurna Hapta (Fire Prevention Week 2026) 
hawnna hun hman a ni a. He hunah hian Kolasib Deputy 
Commissioner Pu Robert C. Lalhmangaiha chu Khuallian niin 
Hapta hawnna hun a hmang.

	 Khuallian chuan thu sawiin, kangmei laka Kolasib District 
a lo him theih nana a hawnna hun hman a ni chu lawmawm a 
tih thu a sawi a. Kolasib District-ah khua 60 bawr vel a awm thu 
leh buh leh bal chinna leh huan lo ram \hahnem tak a awm thu 
tar langin, chung thlai chinna hmunhma zawng zawngte chu 
kangmeiin rei lo te-ah a tih chhiat theih avangin kangmei laka 
venhim a pawimawh thu a sawi.

	 Fire Prevention Week hi kum 2000 a\ang khan kum 
tin thupui thlan bik neia hman \hin a ni a, kumin hian thupui 
atan 'Nungchate chenna leh tui thianghlim min petu ramngaw 
kangmei lakah venghim rawh' tih hman niin, February Ni 9 - 13, 
2026 chhung hman a ni.

	 He hun hmanna hi Pu Aniket P. Gaonkar, IFS, DFO 
Kolasib chuan kaihruaiin kalkhawmte thutiam sawi rualna 
hun a kaihhruai a. Pu H. Vanlalnghaka, Honorary Wildlife 
Warden, Kolasib chuan kangmei laka fimkhur a pawimawh 
dan chungchang a sawi a, Pu Jonathan Lalhruaitluanga, AFC, 
Kolasib Forest Division chuan lawm thu sawina neiin he hun 
hi khar a ni.

Serchhip: Ni 11th February, 2026 khan Kangmei ven 
kawnga beihpui thlakna hapta, Fire Prevention Week 

chu Serchhip DC Pisapui Hall-ah DC Pu Paul L Khuma’n 
a hawng.

	 Pu Paul L Khuma chuan mei chu a awmna tura a 
awm a, a hmanna tura hman a nih chuan a \hain a \angkai 
em em a; amaherawhchu, a kan lohna hmun tura mei a 
kan chuan engmah thliar loin a hmaa awm a tichimit \hin 
a. Chuvangin, mei laka kan fimkhur a, kangmei a chhuah 
lohna tura inzirtir a pawimawh em em a ni, a ti. Kangmei 
ven kawnga hmalakna hi sawrkar official te ta bik ni loin 
kan zavaia mawhphurhna a ni tih hriain thawh hopuiah 
DC chuan Serchhip District mipuite a sawm a ni.

	 Thenzawl DFO leh District Fire Prevention 
Committee-a Member Secretary ni bawk Dr R Lalnungrenga 
chuan mei kawng sial pawimawhzia a sawi a. Mizote chu 
lo vata hâl leh \hin kan nih avangin, ram a kan lohna turin 
mei kawng zau taka sial hi kan tih ngei ngei tur a ni, a ti. 
DFO hian ramngaw leh ram kang chungchanga Mizoram 
leh Serchhip District dinhmun tlangpuite leh kumina 
Fire Prevention Week-a hmalak dan tur Committee-in a 
ruahman te a sawi a ni.

	 Ram kang venhim kawnga nikum lama ti\ha 
thlanchhuahte lawmman DC hian a sem nghal a. Pakhatna 
Leng, pahnihna Zote South leh parhumna Ngentiang te 
niin, cheng 5000 \heuh hlan an ni.

	 Fire Prevention Week 2026 hi Mizoram pumah 
February 9 a\anga February 13 chhung hman a ni dawn a. 

Kumin thupui hi “Nungchate chenna leh tui thianghlim min 
petu ramngaw, kangmei lakah venghim rawh” tih a ni.

	 He programme hi Honorary Wildlife Warden Pu 
C. Lalhminghlua’n a kaihruai a. Serchhip District Joint VC 
Chairman Pu B. Vanlalsawma kaihhruaina hnuaiah Fire 
Prevention Week pualin kan ram duat taka enkawl leh venghim 
tur te, mi dangte zirtir chhâwng zel tur tein kalkhawmten thu 
an tiamin N. Vanlaiphai DFO Pu Thanliana Hauhnar chuan 
lawm thu sawiin hun a khar a ni.

Mamit:  Ni 9th February, 2026 chawhnu khan Chhimveng 
YMA Hall, Mamitah Fire Prevention Week hawnna 

hun hman a ni a. Pu KV Lallianzuala, President MUP Mamit 
District chuan Khuallian niin hun a hmanpui.

	 Khuallian chuan kangmei laka mi tin fimkhur tur leh 
kangmei a chhuah palh pawha hnatlanga \helh hna thawka 
department-te \anpui turin mipui a sawm a. Nungcha 
humhalh leh tui hna humhalh ngai pawimawh turin kal 
khawmte  a chah bawk.

	 Fire Prevention Week hawnna hi Pu Lalnunfela 
Chawngthu, SDO (S) chuan a kaihruai a, Mamit khawpui 
chhunga Sawrkar Department aiawhte leh sawm bikte an tel.

Lawngtlai: Ni 9 February, 2026 khan Lawngtlai 
District Level Committee on Fire Prevention bultumin 

'Fire Prevention Week 2026' hawnna inkhawm DC 
Conference Hall-ah neih a ni a. Dr. Lorrain Lalpekliana 
Chinzah, Adviser to Chief Minister leh Lawngtlai East 
bialtu MLA ni bawk chuan khuallian niin hawnna a nei 
a, Lawngtlai Bawrhsap Pu Donny Lalruatsanga chuan he 
hun hi a kaihruai.

	 Dr. Lorrain Lalpekliana Chinzah chuan 
kangmei laka Lawngtlai District a him theih nan lawm 
taka 'Fire Prevention Week' a hawn thu a sawi a. Ram 
kangin Mizoram a tih chhiat nasat dan hriain sawrkarin 
theihtawp a chhuah \hin a, ram kang ven kawngah khaw 
tinten theihtawp an chhuah theih nan lawmman te pawh 
a siamsak hial a ni, a ti. |hâl laiah kangmei a chhuak nasa 
zual a, fimkhur a \ul hle tiin, a bik takin huan leh lo neite 
mei kawng \ha tak sial turin a chah a ni. MLA chuan 
ram kang hian ram rohlu – thing leh mau, nungchate 
tichereuin tuihna a titlem tih hriat a pawimawh hle a, 
ram tih kan avanga ramin a tawrhna chhûta fimkhur a 
hun tawh tak zet a ni, a ti. Khuallian chuan Village Level 
Fire Prevention Committee-te theihtawp chhuah tur leh 
thupek kenkawh kawngah leh mipuite zirtir kawngah 
theihtawp chhuah turin a ngen a. Sawrkar department, 
NGO, VC, Chanchinbu mite leh Kohhrante pawh 
theihtawp chhuah turin a sawm a ni.

	 Adviser to Chief Minister chuan ram kang 
ven hna chu mi dang kutah dah theih a ni lo, mi tinin 
mawhphurhna an nei tiin mahni zawn \heuhah thahnem 
ngaih a tul a ti a. Lawngtlai District- in kang mei ven 
kawngah lawmman lo la tawh thin mah se tun dinhmunah 
hmasawnna tur a tam hle nia a hriat thu a sawi. Kuminah 
lawmman pakhatna la thei turin theihtawp i chhuah tlang 
ang u tiin a sawm a ni. Ram nuam leh chhenfakawm siam 
turin ramngaw neih \hat a pawimawh hle tiin Adviser 
to Chief Minister chuan tlawmgngaihna nen theihtawp 
chhuaha kangmei veng turin Lawngtlai District mipuite 
a ngen nghal bawk.

	 Pu Donny Lalruatsanga chuan kalkhawmte 
lawmna thu sawiin, Pu K. Lalromawia, Member Secretary, 
Lawngtlai District Level Committee on Fire Prevention 
leh District Council Conservator of Forest ni bawk chuan 
report pekna neiin, thu intiamkamna hun a kaihruai 
a. Pu B. Lalrinmuanpuia, ACF, LADC, chuan Power 
Point Presentation hmangin 'Sensitisation/Awareness 
Campaign' hun a hmang a ni.

	 He hun hmannaah hian Mizoram sawrkar leh 
LADC lama hotute, VC, NGO, MJA leh Kohhran 
aiawhte an tel thei a, Pu MS Dawngliana, General 
Secretary, Lawngtlai District Village Council Association 
chuan lawmthu sawina neiin hun a khar.

Darlawn: Ramkang venna laka intiamna chu Darlawn 
khaw chhunga divisional level office leh an hnuaia 

office peng hrang hrangah thawn darh a ni a. Office 4 
leh sikul 37 chuan he thutiam hi lain hei hian ramngaw 
vennaah nasa taka a puih rin a ni.

	 Ramkang thlen chhan, a ven dan leh ramkangin 
nghawng hrang hrang a neih theih chungchanga 
inhrilhhriatna Awareness programme chu village councils 
(V/Cs), YMA leh local sikul te \angkawpin mipui leh 
sikul naupangte tan huaihawt a ni.

	 Ram kang laka invenna banner leh posters te chu veng 
laili laiah mi tam zawk hmuh theih tura tar chhuah a ni. 

	 Auto-rickshaw hnungah ram kang venna laka 
inhrilhhriatna (posters) tar vek a ni.

	 Social media platforms hrang hrang hmangin 
mipuite chu ram kang lak a inveng fimkhur tura hriattir 
an ni.

	 Ram kang laka invenna leh thil dang hriat tur 
tangkai chuanna pamphlets chu khaw hrang hrangah sem 
chhuah a ni.

	 Ram kang hlauhawm lai hmun hrang hrangte chu 
endik niin, kangmei laka venhim hna thawh nghal a ni.

  

N. Vanlaiphai: DFO, N. Vanlaiphai chuan District 
Level Fire Prevention Week hawnna inkhawm, 

ni 11th February, 2026 Serchhip-a neih chu hmanpuiin 
Serchhip District Deputy Commissioner chuan he 
inkhawm hi a kaihruai a ni. 

	 Range Hqrs zawng zawngah leh N. Vanlaiphai Forest 
Division huam chhunga khaw hrang hrangah kangmei laka 
invenna banner leh poster te tar a ni a, awareness campaign 
te neih a ni bawk. Tin, VC leh YMA te chuan vantlang 
aurinnaah kangmei ven chungchanga mipuite hriat tur 
vawi tam tak puangin N. Vanlaiphai Forest Division huam 
chhunga Village Council, Branch YMA leh Kohhran hrang 
hrang Biak Inah kangmei laka invenna thuchah chhiar 
chhuak tura ngen an nih angin chhiar chhuah a ni bawk. 
Meikawng thar sial niin, a hluite chu siam \hat a ni bawk.

Tlabung: Fire Prevention Week hi ni 9th February, 2026 
khan YMA Rûn, Tlabung Bazar-ah Pu PC Lianzuala, 

DFO Tlabung kaihhruainain a hawnna hun hman a ni a. VC 
23 a\angin member pahnih \heuh leh YMA Branch pathum 
atangin OB te he hunah hian sawm an ni. 

	 He inkhawmah hian The Mizoram (Prevention 
and Control of Fire) Rules 2014 zir hona neih a ni a, Pu 
F. Lalthianghlima RO, Tlabung kaihhruainain kangmei 
chungchang sawi hona neih a ni bawk. 

	 Forest Range zawng zawngte chuan Fire Prevention 
Week hman chhung hian an huam chhungah Fire Prevention 
Week poster te tar a ni a. Meikawng \ha taka sial tur te, March 
ni 15 hmaa lo hal vek turin thu chhuah an siam a ni. 

Khawzawl : Ni 9th February, 2026 chawhnu dar 1 
khan Zaingen YMA hall-ah Khawzawl Bawrhsap Pu 

K. Vanlalthiana, Chairman, District Level Fire Prevention 
Committee hovin Fire Prevention Week 2026 hman a ni.

	 Khawzawl bawrhsap Pu K. Vanlalthiana'n thu sawiin 
Khawzawlah kangmei a chhuah nasatzia thu sawiin kangmei 
chhuak tam lutuk chu kan \an ho chuan tih kiam theih a nih 
thu a sawi a, ram kan chhan tam zawk hi chu inthlah- dah 
vang leh kut hlei vang a nih thute sawiin, ram ti kangtu chu 
hrem zel tur an nih thu leh kuminah chuan na tak kangmei 
tichhuaktute chungah dan anga hma lak a nih tur thu a sawi 
a ni. Kan rama nungcha te chenna leh tui thianghlim in 
tur min petu ramngaw te chu kang mei lakah humhalh a 
\ulziate sawiin chumi atan chuan a tê ber a\anga a lian ber 
thlenga kan pawimawh thu leh ram hmangaihna nena kan 

GALATHEA BAY

Chêng Vaibelchhe 81,000/- man hu lawng chawlhna 
ruhrel siamna tur chu Galathea Bay, Great Nicobar 

Island-ah bun a ni ta rup mai, National Green Tribunal 
chuan environment tana harsatna awm thei te a ngaihthah 
hle a, ei leh bara hmasawnna tur leh ram venhimna atan a 
pawimawh thu a sawi. 

	 He hmun hi Shompen tribal (PVTG) te chênna 
hmun niin an nunphung a tikhaihlakin a tih buai hle 
dawn bakah Indian Ocean-a Leatherback sea turtle 
(Dermochelys coriacea) khawvela tui satel lian ber te tuina 
hmun niin mang mai thei dinhmunah a dah dawn a ni.

ROBERT SCOTT TROUP-A CHANCHIN 
(1874-1939)

Part - 2
Zirna hmuna a hnathawhte :

Imperial Forest Research Institute 
(IFRI): IFRI, Dehradun-a a thawh 

lai hian Troup-a hi zan rei thlenga a 
hnathawh \hin chu a hmingthanpui 
hle a, library-ah te chuan mi zawng 
zawng haw vek hnuah pawh rei tak 
tak thleng a awm tlai \hin a ni. Helai 
hmuna thawkte chuan “silent builder” 
an ti \hin a, thusawi thiam tak ni lo mah se IFRI research 
lamah ban ropui tak a phun thung a ni an ti. The Indian 
Forester Journal-ah experiment hmanga a thil hmuhte 
pho chhuah a tum hrâm \hin avang hian lang tlang 
taka thil pho lan leh science hmanga thil hmuh chhuah 
inhriattir tawn duhna a pun phah hle a ni.

	 IFRI-a a hnathawh te avângin he lai hmun hi 
India rama research institution pawimawh tak pakhat a 
nih phah a ni. Hengte hi a ngai pawimawh êm êm a:

zavaia kan \ana kan thawh ho a \ul a ni tiin Fire Prevention 
Week 2026 chu a hawng a ni.

	 Pu Lalnuntluanga, DFO & Member Secretary 
chuan report pein District Level Fire Prevention Committee 
chuan Khawzawl District-ah kangmei chhuak tam lutuk chu 
a \hat lohzia leh a ven dan inzirtir nana hma an lak zel dan 
turte sawiin awareness te pawh a tam thei ang ber neih tum a 
nih thu te a sawi a, District Level Fire Prevention Committee 
hnuaia intihsiakna neih tâk Middle School level Poster insiam 
siak leh Reels insiam siak  result puanna leh lawmman semna 
te a kaihruai nghal bawk a ni.

	 He hunah hian Pu PC. Rosiama, President, Sub-Hqrs. 
YMA, Khawzawl leh Pu Liantluanga Chohte, E.E, PHED te 
hnen a\angin thusawi ngaihthlak a ni a, Siampuii Ralte-in kal 
khawmte zaiin a awi a, District chhunga Department hrang 
hrang hotute, VC aiawhte, NGO leh MJA te aiawh bakah 
School leh College zirlaite an tel a, Pu Hrangchungnunga, 
RO, Khawzawl Forest Range chuan lawmthu sawiin hun a 
khar a ni. 

•	 Silvicultural trials neih nana ram ruak experiment 
kenkawh theihna tur.

•	 The Indian Forester-a research hmanga an thil 
hmuhchhuah tarlan.

•	 Officers-te science hmang mai bakah adminis-
tration lama training pêk.

Oxford and the Imperial Forestry Institute:

	 Kum 1920-ah Troup-a hi England-ah kir lehin 
William Schlich-a thlakin Professor of Forestry niin 
University of Oxford-ah a thawk leh a. Kum 1924-ah 
khan founding director of the Imperial Forestry Institute 
niin British empire chhunga foresters te training a pe
\hin a ni. Oxford-a a thawh lai hian urban science leh 
colonial practice inthlun zawmna chu vawn him reng a 
tum \hin a. Indian Forest Service Officer Troup-a hnen   
a\anga zir chhuak an tam hle bawk a, a zirtirna te hi India 
ramah rawn keng lûtin an hmang \angkai hle bawk a 
ni. Oxford-a a thawh tirh hian a zirlaite chuan Colonial 
Officer khauh tak turah an ngai a, amaherawhchu thutak 
deuh sia fiamthu thawh peih êm êm mi a lo nihna chuan 
a \hâwng êm êm a ni. A zirlai pakhat pawn vawikhat chu 
tihian a zâwt a “Indian teak te hi England ramah kan 
ching ve thei ang em?” a ti a, Troup-a chuan “Thei e, an 
fûr ruahtui in sawn tel ve theih te chuan”, tiin a lo chhâng 
a. He a fiamthu hi Oxford Forestry School-ah chuan tun 
thleng hian an la nuihpui dar dar \hin, hei hian a talent 
ropui tak science hmanga a thu hriatte fiamthu fing tak 
leh awmze nei takin a sawi chhuah thiamzia a lantir a ni.

Colonial Forestry Policy a Troup-a hnathawh te:

	 Troup-a hian ramngaw chereu tur laka humhim 
kawngah hian \an a la nasa em em a, mimal sumdawnna 
leh industry lian tak takten ramngaw chu nasa takin an ti 
chereu a, hei hi nakin leh zela kan ecology leh economy te 
chhiatna hnâr a ni tiin a sawi bawk. A thu ziaha a ngaih 
pawimawh êm êm te chu:

•	 Sustained yield management kan mamawhzia.

•	 Species hran hran tana scientific classification a 
pawimawhzia.

•	 Forestry policy-a economic analysis lak luh a 
pawimawhzia te.

	 A hnathawh tlangpuite hi colonial hun lai tana 
pawimawh behchhante ni hlawm mah se independence 
hnua forestry research India rama kan neih hrang hrangah 
te nasa takin a pui a ni.

A thil tih ropui leh chhinchhiah tlak zual te:

Science lamah:

	 Troup-a lehkhabu Silviculture of Indian Trees 
hi tun thlenga râwn hlawh ber leh tar lan nasat ber a 
ni bawk. Species-specific Silviculture guideline a thlûr 
bingna avang hian foresters te hnathawh dan a siam \hain 
a tih danglam phah hle a ni.

Zirtirna lamah:

	 A lehkhabu ziah a\ang leh Oxford-a hna a thawh 
a\ang hian Troup-a hian forestry zirtirna lamah India 
leh Britain-ah mi tam tak a hneh êm êmin an ngaihdan 
tam tak a thlak danglam a. A zirlaite ngaihsan hlawhin 
a zirtirna hi British awp ram hrang hrangah te an put 
luhpui a ni.

Ramngaw humhalh kawngah:

	 Colonial officer ni mah se Troup-a hian thing leh 
mau nasa taka suat hian nghawng \ha lo a neih nasat turzia 
chu hmu tlangin, sustained yield leh ecological awareness 
lamah hma nasa takin a la a, hemi avang hian ramngaw 
tih chereu tur venhim kawnga movement hrang hrang a 
lo dinchhuah phah a ni.

Tlipna:

	 Troup-a hnathawh te hi pawimawh em em mah 
se Colonial hun lai denchhena a tih a nihna hi hriat 
tel a ngai a. A hnathawh te hi British empire mamawh 
denchhenin a ni a, thingzai sem chhuah kawngah leh 
ramngaw hmanga sum lakluh kawngah a inthlûrbing nasa 
hle a. Chutih rualin, ecological awareness leh scientific 
management kawnga hma a lak erawh chu a hnathawhina 
a ken tel piah lam thil a ni.

	 Brandis ‘The administrator’ kan tih leh Schlich 
‘The Educator’ kan tih te lakah chuan Troup-a hi 
‘Scientific Systematizer’ – a thu hriat thar te leh a thil zir 
chhuah thar apiangte ziaka dah\ha tlat \hin mi tiin a sawi 
theih âwm e.

	 Robert Scott Troup-a hnathawh hian a entir 
lian ber chu science, administration leh education te hi 
Indian forestry siam \hat nana thil kal kawp tlat a ni tih 
hi. A lehkhabu ziah a bik taka kan sawi nawn fo – The 
Silviculture of Indian Trees phei hi chu forestry zirlaite 
tan chuan ro hlu tak nih a tling a. Dehradun leh Oxford-a 
zirtirtu hna a thawh lai hian forestry chu science-ah hian 
a bet tlat a ni tih chu a kalpui tlat \hin.

	 Troup-a hnathawh hi chi hnihin a \hen hran 
theih awm e ‘Colonial Forester’- British lalram tana mi 

\angkai em em leh ‘Scientific Pioneer’ a hnathawh te 
tun thlenga forestry kawng hrang hranga puitu lian ber 
tiin. A chanchin a\anga thil langsar em em chu Indian 
Forestry history hi administrators leh Field Officers te 
chanchin ringawt ni loin heng scholoar-practioner an 
thiam thil leh an thil hmuhchhuah te chhuan hrang 
hrang lo awm zel tur tana felfai taka lo ziak chhuaka lo 
dah \ha tlattute hi a ni.

	 Troup-a hi mi inphah hniam tak niin, kum 1926-a 
Fellow of the Royal Society lawmman a lak  khan Troup-a 
chuan a lawmman dawn chu inchhuan nan leh chapo nan 
hmang lovin he a lawmman hi ‘keimah ni lovin forestry-
in hriat a hlawh tawh a ni’ tih a lantir a ni a ti nghe nghe. 
A hawihhâwmna hi a zirlaite leh a thawhpuite pawhin an 
ngainat em em chhan a ni a, mi invawng tak niin mahni 
lansarh aiin a dah pawimawh fo a, hêngte hi mi dangin an 
chhinchhiah rengna a ni bawk.

INTERNATIONAL DAY OF FORESTS HMAN A NI

UN International Day of Forests hi kum tin March 
ni 21-a hman \hin a ni a.  He ni-ah hian ramngaw 

pawimawhna te leh thing \angkaina te mipui hnena hrilh 
hriat \hin a ni a. UN International Day of Forests hi kum 
2012 khan UN General Assembly-in a din \an a, ram 
hrang hrangah, tualchhung, ram chhung leh ram pawn 
angten thingphun beihpui (campaign) thlak \hin a ni.

	 Kumin International Day of Forest thupui atan 
hian “Forests and Economies” tih thlan a ni a, he thupuiina 
a tum tak chu heng ramngaw pawimawhna hrang hrangte 
kan inzirtirna hian economic hmasawnnaa min hruai luh 
ngei beisei a ni. Ramngaw  behchhan hian mi tam takin 
eizawnna an nei a, lo nei mite tan an lo neihna lamah te a  
puih mai bakah kan watershed-a venghim bawk a ni.

	 Tun huna mite tan leh kan thlah chhawng zelte 
tan ramngaw leh a thilpekte hi Economy \ha tak neihna 
atana kan hman \angkai zel a \ul a ni.

	 Forest division,  Range leh College-ah te he ni hi 
hman a ni.

Aizawl :

Darlawn:

Thenzawl :

Kolasib :

RULNGAN CHI LI HMUHCHHUAH A NI TA

Khawvela rûl tûr nei zinga sei ber rûlngân chu kum 20 
chuang P Gowri Shankar leh a hoten an zir chian hnuin 

chi li-ah \hen a ni. He \hen hranna hi an awmna hmun inan 
loh vang a ni ber.

Species pali te chu:

1.	 Northern King Cobra (Ophiophagus hannah): Pakistan, 
India hmarchhak, China leh Southeast Asia-a awm 
te an ni.

2.	 Sunda King Cobra (Ophiophagus bungarus): Malaysia, 
Indonesia leh southern Philippines-a awm te an ni.

3.	 Western Ghats King Cobra (Ophiophagus kaalinga): 
Western Ghats-a awm te an ni a, an vun rawng hi a 
dum bik hle a ni.

4.	 Luzon King Cobra (Ophiophagus salvatana): Philippines 
hmar lama Luzon thliarkara mite an ni.

United Nations Framework Convention on 
Climate Change (UNFCCC) Conference of the 

Parties (COP) hi eng nge a nih

Conference of the Parties chu khawvel sik leh sa inthlak 
danglam zel tur venna kawnga hmalak zel dan tur duangtu 

thuneitu sang ber a ni. Khawvela ram 190 chuang hetah hian 
an tel a ni.

	 Ram tinte hmasawnna te, khu chi hrang hrang tihchhuahte 
thlitfimna lama an khâwl neih \hat dan leh hma thar an lâk dan 
te, Paris agreement an zawm dan te a endik \hin a, meikhu chi 
hran hran tih chhuahna kawnga tihtlem dan tur te ngaihtuahin, 
sum hlâwma in\anpui dan te leh Ram zawng zawngin a huhova 
khawvel lum belh tur danna kawnga an hmalakna te a endik
\hin a ni. Paris agreement-ah hian ram tinten kum 1900 bawra 
khawvel lumna kha tehfunga hmangin, chu chu degree 1.5 
celcius in0 pelhtir loh tumna thutiam an ziak a ni. 

	 Kum tin intawhkhawmna neih \hin a ni a, ram hrang 
hranga hruaitute, mi thiamte leh a fawng chelhtu pawimawhte an 
inhmukhawm a, mahni ram \heuhin khawvel sik leh sa inthlak 

KHAWVÊL TIH HRINNA KAWNGA INDIA SÛLHNU

Food and Agriculture Organization-ho report siam Global 
Forest Resources Assessment (GFRA) 2025, tihchhuahah 

chuan India chu ramngaw ngah pakuana niin, carbon hip 
hnem ber panganaah a dah. Khawvel ram pumpuia ramngaw 
\han belh chak pathumnaah awm mek bawkin an report hmasa 
zâwkah chuan India chu ramngaw ngah sâwmnaah a awm.

	 Khawvela ramngaw awm zawng zawng zaa \hena 
hmun hnih chu India hian a huam a ni.

	 GFRA 2025, report hian khawvela ramngaw zau 
zawng hi 4.14 billion hectares vel niin a chhût a, chu chu 
khawmual zaa \hena sawmthum pahnih (32%) niin, mi 
pakhat tan ramngaw hectare chanve zel awm anga chhût a ni.

	 India-in ramngaw leh hmun hring neih belhah a 
hlawhtlinna chhan pakhat chu mau chînna kawngah hma 
a la nasa a, mau hmun 11.8 million hectares neiin rubber 
plantation pawh hectare nuai riat chuang a neih vang a ni.

COBRA LILY CHI THAR HMUH CHHUAH A NI

Rabishankar Sengupta leh Sudhansu Sekhar Dash, Botanical 
Survey of India-a mite chuan cobra lily chi thar an hmuchhuak. 

He lily-hi Arisaema siahaense tih niin Siaha khua, Tlangpui hmun 
sanglai berah hmuh theih a ni, an pârte hian chawngkawr awr ti 
phêk lai a an êm avanga cobra lily tih an ni. Laboratory-a zir chian 
a nih hnuah cobra lily chi thar a ni tih an nemnghet.

	 Siahaense tih hi an hmuhna khua Siaha hmingchawia an 
dah a ni, Nordic Journal of Botany-ah a chanchin kimchang hi 
chhuah a ni.

danglam tur venna kawnga an intiamna an zawm \ha em tih te 
enfiahin an sawi ho \hin a ni.

AIR RIFLE SHOOTING COMPETITION BUATSAIH

Ni 24th March, 2026 khan Environment, Forest & 
Climate Change Department, Kawrthah leh VC 

Kawrtethawvengte tangkawp chuan Air Rifle Shooting 
Competition a buatsaih a, Hachhek Constituency huam 
chhunga mite tana buatsaih niin, competition slogan atan 
'Shoot with a Camera, Not a Gun' tih leh 'Aim for peace 
not the beasts' tih hman a ni. He hun buatsaih chhan hi silai 
neituten an silai te nungcha tihhlumna atana hmang lova 
intihhlimna leh competition lian zawk hmachhawn thei tura 
an inbuatsaih nan a ni.

	 He hun hi Kawrtethawveng Tennis Court a neih 
niin competition hi category 2-ah \hen a ni a, Air Rifle (with 
scope) leh Air Rifle (without scope) ah te \hen a ni. Category 
1 Air Rifle (with scope)-ah hian participants 32 an awm a. 
Category II Air Rifle (without scope) ah hian participants 33 
an awm a ni. Category I & II ah hian lawmman 1-3 thleng leh 
consolation prize mi 5 te tan lawmman siam a ni bawk.

	 He hunah hian Pu Karthikeyan V, IFS DFO chuan 
silai neitute chu nungcha kah nana hmang lova, Ram/Khua 
tihming\ha zawnga an thiamnate hmang turin a fuih a. Tin, 
Kawrtethawveng VC te nen Dillui humhalhna kawngah nasa 
zawka thawhho an tum thu a sawi. Luidung nungchate tûra 
hrai lo tur te, generator leh dynamo hmanga man lo tur tein 
a chah a. Dan bawhchhia an awm a nih chuan dan hmanga 
hrem an nih tur thu a sawi bawk. Kawrthah Forest Division 
chuan intihsiaknaa tel zawng zawngte chungah lawmthu a sawi 
a. Ramngaw, Nungchate leh Savate humhalhna kawnga nasa 
lehzuala department hmalaknate thlâwp turin mipuite a ngen 
nawn leh a ni.

n	 TRANSFER & POSTING: On the recommendation 
of Mizoram Public Service Commission vide No. 74/A/2022-
MPSC (P) dt.24.02.2026 and in the interest of public service, the 
following 5 (five) Deputy Forest Rangers are hereby promoted to 
Forest Rangers under Environment, Forests & Climate Change 
Department in Level-7 of the Pay Matrix (` 39,100 – 86,800/-) 
plus all other allowances as admissible from time to time with effect 
from the date of joining. Upon their promotion to Forest Ranger, 
they are hereby posted to the places as shown against their names 
with immediate effect and until further orders:

Sl.
No.

Name and Designation
New place of 

posting

1.
Lalrochama,  R.O, Vairengte 
under Kolasib Forest Division

R.O, Bilkhawthlir 
under Kolasib Forest 

Division

2.
C.Lalramsanga,  R.O. 
Suangpuilawn under Darlawn 
Forest Division

R.O, Suangpuilawn 
under Darlawn 
Forest Division

3.

Zokunga Sailo,  R.O, Thenhlum 
with addl. charge of Bunghmun 
under Thenzawl Forest Division

R.O, Thenhlum 
with addl. charge of 
Bunghmun under 
Thenzawl Forest 

Division

4.
Biakchunga,  R.O, Sairang under 
Aizawl Forest Division

R.O. Sairang under 
Aizawl Forest 

Division

5.
C. Lallianzuala, R.O, |awipui 
under Lunglei Forest Division

R.O, |awipui under 
Lunglei Forest 

Division

n	 Consequent upon the promotion of Deputy Forest Ranger 
to Forest Ranger vide Notification No. A-12038/32/2025-EFCC 
dt. 25.02. 2026 and in the interest of public service, the following 
Deputy Forest Rangers and Foresters under Environment, Forests 
& Climate Change Department are hereby transferred and posted 
to the places shown against their names with immediate effect and 
until further orders:

Sl.
No.

Name and Designation
New place of 

posting

1.
Lalrammawia Rawite, Deputy 
Forest Ranger,  Aizawl Forest 
Division

R.O, Khawnglung 
WLS under Aizawl 

Wildlife Division w.e.f 
01.03.2026

2.

C. Lalnunzira,
Deputy Forest Ranger,  R.O, 
Bilkhawthlir under Kolasib 
Forest Division

R.O, Vairengte under 
Kolasib Forest Division

3.
Davy Lalzamvela, Deputy 
Forest Ranger,  R.O. Darlawn 
under Darlawn Forest Division

R.O. Darlawn with 
addl charge of Zohmun 
under Darlawn Forest 

Division

KEIMAHNI

4.

Rochungnunga,
Deputy Forest Ranger,  R.O. 
Ngengpui WLS under 
Chhimtuiptu Wildlife 
Division. Lawngtlai

R.O, South Vanlaiphai 
under Lunglei Forest 

Division w.e.f. 
01.03.2026

5.

J. Lalmuanpuia
Forester,  R.O. Zohmun under 
Darlawn Forest Division

R.O, Suangpuilawn 
under Darlawn 

Forest Division w.e.f. 
01.03.2026

6.
T. Laltlanpuia, Forester,  
|awipui under Lunglei Forest 
Division

R.O, Ngengpui WLS 
under Chhimtuipui 
Wildlife Division, 

Lawngtlai

n	 TRANSFER & POSTING: 

1.
Vanlalmawia, Forest Guard, 
Forest Protection Division

PCCF office 
10.03.2026

n	 PENSION: Staff retired on superannuation pension 
during January to March, 2026 in month-wise. We will miss them 
and wish them to have a healthy and happy pension life.
January 	:	 1.	 Pu C. Lalkhawthanga, DCF
			   2.	 Pu Lalthupuana, Head Constable
			   3.	 Pu H. Vanlalsiama, Peon	
February	:	 1.	 Pu Vanlalrawna Sailo, Forest Ranger
			   2.	 Pu C. Sangvunga, Assistant
			   3.	 Pu C. Lalramsanga, Dy. Ranger
			   4.	 Pu Lalrammuana, Forester
March		 :	 1.	 Pu John Lalzirliana, Forester
			   2.	 Pu Hmangaihzauva, Forester
			   3.	 Pu Nghaksanga, Forester
			   4.	 Pu C. Lalnunfela, Plantation Mali

SÛNNA
	 Heng kan thawhpui chatuan ram min pansan tate 
hi kan ngaiin kan ui hle a, an kalsan tâk an chhungte 
Pathianin thlamuan mawlh rawh se.

	 Hming				    Thih ni
1. 	 Lalduhsaka, Dy Ranger		  08.01.2026
	 Protection Division
2.	 C. Lalnunfela, P. Mali		  23.01.2026
	 Aizawl Division
3.	 Zodintluanga, Forest Guard	 16.02.2026
	 Champhai Division
4.	 Vanlalvuana, Chowkidar		  07.03.2026
	 CF (SC)


